
MOLTAÍ

Iarrann an Coiste um Iompar agus um Thurasóireacht ar an gCoiste um Rialú Buiséadach, mar 
an coiste atá freagrach, na moltaí seo a leanas a ionchorprú ina thairiscint i gcomhair rúin:

1. á chur in iúl gur geal léi cinneadh na Cúirte Iniúchóirí go bhfuil na hidirbhearta is bonn 
le cuntais an Chomhghnóthais Spéir Ghlan 2 (‘an Comhghnóthas’) don bhliain airgeadais 
2022 dlíthiúil agus rialta ar gach gné ábhartha;

2. á mholadh seoladh an chláir um Eitlíochat Ghlan (‘CA’) in 2022, a bhfuil cistiú réamh-
mheasta de EUR 4.1 billiún ag gabháil leis a mhairfidh go dtí 2031;

3. á admháil go raibh an Comhghnóthas i gceannas ar dhá chlár in 2022: clár an 
Chomhghnóthais ‘Spéir Ghlan 2’ (‘CS2’) agus ranníocaíocht airgeadais AE de 
EUR 1 755 milliún aige agus an clár um Eitlíocht Ghlan agus ranníocaíocht airgeadais 
suas le EUR 1 700 aige;

4. ag tabhairt dá haire, de réir thurasacáil bhliantúil Cúirt Iniúchóirí na hEorpa maidir le 
Comhghnóthais AE don bhliain airgeadais 2022, gurbh ionann buiséad deiridh an 
Chomhghnóthais do 2022 agus EUR 411.2 milliún i leithreasuithe faoi chomhair 
gealltanas agus EUR 415.3 milliún i leithreasuithe faoi chomhair íocaíochtaí (Teideal V 
nár úsáideadh san áireamh);

5. á chur in iúl gur díol sásaimh di gurbh ionann ráta cur chun feidhme an Chomhghóthais 
agus 100 % maidir leis na leithreasuithe faoi chomhair gealltanas in 2022 agus 89 % do 
na leithreasuithe faoi chomhair íocaíochtaí;

6. ag tabhairt dá haire go raibh ráta cur chun feidhme íseal don bhuiséad le haghaidh 
íocaíochtaí riaracháin an Chomhghnóthais (Teideal 2) agus é ag 54 %. faoi mar a leagtar 
amach i dtuarascáil an Chomhghnóthais maidir le bainistíocht bhuiséadach agus 
airgeadais, ba é an chúis leis sin go príomha ná soláthar seirbhísí TF agus cumarsáide sa 
ráithe dheireanach de 2022 agus go bhfuil siad sin le híoc in 2023, agus costais laghdaithe 
ar sheirbhísí bhí á soláthar ag an gCoimisiún; á iarraidh go ndéanfaí pleanáil straitéiseach 
chun aghaidh a thabhairt ar na dúshláin a sainaithníodh agus chun feabhas a chur ar 
éifeachtúlacht úsáid an bhuiséid íocaíochta riaracháin;

7. ag tabhairt dá haire gur thuairisiscigh an Comhghnóthas ranníocaíochtaí comhchineáil le 
haghaidh gníomhaíochtaí oibríochtúla lena ngabhann luach EUR 2 194 milliún do CS2 
agus lena ngabhann EUR 2 400 ar a laghad don chlár um Eitlíocht Ghlan, agus gur 
dheimhnigh an Comhghnóthas ranníocaíochtaí comhchineáil carnacha le haghaidh 
gníomhaíochtaí breise lena ngabhann luach EUR 1 218.5 milliún as méid iomlán de 
EUR 1 376.1 milliún a tuairiscíodh;

8. á chur in iúl gur geal léi an chéad Ghlao oscailte ar Thograí ón gComhghnóthas, a raibh 
19 gComhaontú Deontais mar thoradh air faoi dheireadh na bliana, arb ionann é agus 
EUR 654 mhilliún san iomlán agus thart ar thrí phríomhscáth: Aerárthaí Réigiúnacha 
leictreach hibrideach, Aerárthaí faoi thiomáint hidrigine agus Aerárthaí Gearr-raoin agus 
Meánraoin an-éifeachtúil; baineadh úsáid as 14 thopaic sa ghlao lenar cumhdaíodh 13 
Ghníomhaíocht Nuálaíochta agus Gníomhaíocht Tacaíochta um Chomhordú amháin; 

roghnaíodh 244 rannpháirtí san iomlán i 24 thír éagsúil;

9. á chur in iúl gur geal léi an 20 tionscadal a bhaineann leis an eitlíocht a stiúradh i dtreo 
todhchaí inbhuanaithe; ag tabhairt dá haire gur tugadh le chéile leis an nglao réimse 
leathan comhpháirtithe poiblí agus príobháideacha, ionaid taighde agus lucht léinn chun 
teacht ar réitigh a bhfuil tionchar acu a d’fhéadfadh aerárthaí inbhuanaithe agus todhchaí 
eitlíochta atá neodrach ó thaobh na haeráide de a chur ar fáil, agus buiséad 
EUR 654 mhilliún i gcistiú deontais ón Aontas ag tacú leo;

10. á chur in iúl gur geal léi, i mí Mheán Fómhair 2022, go ndearnadh comhalta bunaidh den 
Chomhghuaillíocht um Eitlíocht Astaíochtaí Nialasacha (AZEA) den Eitlíocht Ghlan lena 
dtugtar le chéile geallsealbhóirí poiblí agus príobháideacha ó gach cearn den earnáil 
aerloingseoireachta chun tacú le leathadh amach aerárthaí faoi thiomáint hidrigine agus 
aerárthaí leictreacha;

11. ag tabhairt dá haire gurbh ann d’aistriú chlár CS2 go dtí céim an tseachadta agus an dúnta 
agus á admháil go raibh méadú suntasach ar an ualach oibre in 2022 de bharr bainistíocht 
roinnt tionscadail CS2 ag an am céanna, i dteannta le seoladh an chláir um Eitlíocht 
Ghlan;

12. ag tabhairt dá haire staidéar neamhspleách inar nochtadh tairbhe shocheacnamaíoch 
mheasta EUR 8.6 billiún don Eoraip ó Chlár Spéir Ghlan 2; ina theannta sin, cuireann sí 
chun suntais torthaí an staidéir a léiríonn go bhfuil Clár Oibre Straitéiseach um Thaighde 
agus Nuálaíocht (SRIA) ón gClár um Eitlíocht Ghlan ‘athléimneach’ agus ‘oiriúnach don 
fheidhm’ araon; á chur i bhfios go mbeadh feidhm aige sin fiú i raon leathan cásanna 
eacnamaíocha a d’fhéadfadh a bheith ann, i bhforbairtí a d’fhéadfadh a bheith ann agus 
in athruithe struchtúracha ar an gcóras eitlíochta;

13. ag moladh an dul chun cinn atá déanta i réimse an taighde agus na nuálaíochta, go háirithe 
i dteicneolaíocht le haghaidh monarú inneall agus le haghaidh breosla eitlíochta 
inbhuanaithe agus á iarraidh go ngéarófar an taighde chun rannchuidiú le glasú na 
heitlíochta; ag tathant ar an gCoimisiún cistiú a sholáthar chun teicneolaíochtaí nua a chur 
chun feidhme; á iarraidh, thairis sin, go gcuirfear dreasachtaí ar fáil do tháirgeadh SAF ar 
mhaithe le barainneacht tháirgeadh scála agus le glacadh foriomlán na mbreoslaí 
inbhuanaithe sa mhargadh;

14. á iarraidh go ndéanfaí infheistíocht leordhóthanach i T&N d’aerárthaí amach anseo 
amhail ailtireacht aerárthaí an-éifeachtúil agus úsáid a bhaint as córais thiomána 
theirmigh atá an-chomhtháite agus an-éifeachtúil agus feabhsuithe suaiteacha a chur ar 
fáil don éifeachtúlacht breosla; ag tabhairt dá haire go mbeidh sé sin ríthábhachtach don 
aistriú chuig foinsí fuinnimh astaíochtaí ísle/nialasacha (breoslaí sintéiseacha, breoslaí 
neamh-inionadaithe amhail hidrigin);

15. ag cur béim ar an bhfíoras go mbeidh glúin nua d’ardáin mhóra aerárthaí ann i lár 2030 
arb é is aidhm dóibh eitilt inbhuanaithe aeráidneodrach a bhaint amach; cé go réiteoidh 
ailtireachtaí fuinnimh hibride/leictreacha agus dearaí aerárthaí an-éifeachtúil an bealach 
i dtreo eitlíocht aeráidneodrach ar bhealaí níos lú ná 1 000 km, braitheann aerárthaí le 
haghaidh achair chlasaiceacha ghearr-raoin agus mheánraoin ar theicneolaíochtaí tiomána 
atá bunaithe ar fhuinneamh teirmeach an-éifeachtúil lena n-úsáidtear breoslaí 
inbhuanaithe inionadaithe agus neamh-inionadaithe chun eitilt aeráidneodrach a 

chumasú; beifear in ann nósanna imeachta eitilte maidir le foinse torainn íseal a bhaint 
amach trí choincheapa aerárthaí agus tiomána a úsáid;

16. á iarraidh go leathnófar agus go cothófar comhtháthú slabhraí luacha taighde agus 
nuálaíochta maidir le heitlíocht aeráidneodrach, lena n-áirítear lucht léinn, eagraíochtaí 
taighde, tionscal agus FBManna, agus leas á bhaint as sineirgí le cláir náisiúnta agus 
Eorpacha, agus glacadh scileanna tionsclaíocha ar fud an tslabhra luacha á éascú ag an 
am céanna;

17. á chur in iúl gur geal léi go raibh ráta earráide ionadaíoch 1.56 % ag an iniúchadh ex post 
in 2022 agus gurbh ionann an ráta earráidí iarmharacha comhfhreagrach agus 0.43 %, ráta 
a d’fhán go mór faoi bhun na tairsí spriocdhírithe 2 %;

18. á aithint iarrachtaí an Chomhghnóthais chun cothromaíocht inscne a fheabhsú laistigh dá 
chuid oibríochtaí;  ag aithint di na dúshláin shonracha a bhaineann leis an taobh teicniúil 
atá sna réimsí fócais, á chur i bhfáth a thábhachtaí atá sé feabhas leanúnach a chur ar an 
éagsúlacht agus ar an gcomhionannas inscne a chur chun cinn;

19. á admháil go bhfuil an obair leantach ar mholadh 2021 ón gCúirt Iniúchóirí maidir le 
húsáid foirne eatramhaí fós ar feitheamh; ag tathant ar an gComhghóthas an cheist seo a 
réiteach go pras.

20. ag moladh go ndeonóidh an Pharlaimint urscaoileadh do Stiúrthóir Feidhmiúcháin an 
Chomhghnóthais i ndáil le cur chun feidhme an bhuiséid don bhliain airgeadais 2022.

IARSCRÍBHINN: NA hEINTITIS NÓ NA DAOINE ÓNA bhFUAIR AN RAPÓIRTÉIR 
IONCHUR

The rapporteur declares under his exclusive responsibility that he did not receive input from 
any entity or person to be mentioned in this Annex pursuant to Article 8 of Annex I to the 
Rules of Procedure.

FAISNÉIS MAIDIR LE GLACADH SA CHOISTE AR IARRADH TUAIRIM AIR

